
GOUVÈNÈ CUOMO ANONSE LAVANT MACHE TASTE NY NAN TODD HILL TE 

OGMANTE A PLIS PASE 30 POUSAN 
 

Mache a selebre dezyèm ane operasyon l kòm lavant Taste NY ap ogmante 
konsiderableman toupatou nan Eta 

 
Gouvènè Andrew M. Cuomo jodia te anonse ke lavant Mache Taste NY nan Todd Hill 
ap ogmante jiska 34 pousan pou premye sis mwa nan ane sa parapò a menm peryòd la 
nan 2015. Mache a, kap selebre dezyèm ane operasyon l sou Taconic State Parkway, 
te anrejistre lavant $480,990 ant Janvye ak Jen pou magazen Taste NY li yo. Magazen 
Todd Hill se youn nan 54 lokasyon Taste NY nan tout eta ki te ede Taste NY plis pase 
triple lavant brit li apati 2014 jiska 2015. 
 
“Mache a nan Todd Hill ap kontinye chita sou elan siksè pwogram Taste NY eta, epi 
demontre ke demann pou manje, bwason ak pwodui Eta New York ap kontinye grandi,” 
Gouvènè Cuomo te deklare. “Lè Nouyòkè yo achte pwodui New York, tout moun 
gayan.” 
 
Mache Taste NY nan Todd Hill jere pa Cornell Cooperative Extension nan Konte 
Dutchess e li prezante yon laj varyete manje lokal, bwason, ak pwodui agrikòl ki soti bò 
kote plis pase plizyè douzèn pwodiktè nan Eta New York. Mache a se youn nan plis 
pase kat douzèn lokasyon toupatou nan eta – enkli nouvo mache ke yo te anonse ane 
sa nan Jones Beach, Lock E-13 Living History Rest Area sou Thruway, ak Sant Dakèy 
Taste NY Long Island sou Long Island Expressway. 
 
Ane pase, Gouvènè a te anonse ke Taste NY te triple lavant brit pwodiktè patisipan yo 
nan apeprè $1.5 milyon nan 2014 pou rive a plis pase $4.5 milyon nan 2015. Ane sa, 
Gouvènè Cuomo te fikse yon objektif pou double revni brit la a $9 milyon nan fen 2016 
grasa adisyon kat nouvo magazen, lansman nouvo patenarya nan espò ak lokal 
amizman yo, ansanm avèk ouvèti nouvo lokasyon nan sistèm Park Eta New York.  
 
Mache Taste NY nan Todd Hill te akeyi pandan ete sa mache agrikiltè anplennè nan 
Vandredi ak Samdi apremi apati 1:30 p.m. jiska 5:30 p.m. Mache agrikiltè yo te elaji ane 
sa epi ofri opòtinite pou ti fèm ak pwodiktè yo ki angaje pou grandi biznis yo nan 
lokasyon Todd Hill, enkli opsyon pou pwodui fre ak flè ki soti nan men vandè tankou 
Rock Steady Farm and Flowers, plis bwason ki soti nan Hillrock Distillery, Black Dirt 
Distillery, Taconic Distillery, ak Nine-Pin Cider Works. Moun ki rejwenn mache agrikiltè 
anplennè a ane sa se Agrikiltè ansanm avèk chèf kamyon manje yo, ki prezante 



engredyen ki soti nan fèm Hudson Valley – anpil ladan yo te vann pwodui yo tou 
anndan mache andetay la. Wap jwenn plis enfòmasyon sou vandè yo e orè a disponib 
la. 
 
Komisyonè Agrikilti Eta Richard A. Ball te deklare: “Mache Taste NY la nan Todd 
Hill se yon gwo egzanp sou mache angwo ak andetay kap travay ansanm pou pote 
manje fre ki grandi lokal bay kominote avwazinan. Moun yo nan Hudson Valley rekonèt 
valè mache sa pote nan kominote yo e li fè yo kontinye retounen ankò.”  
 
Manadjè Mache Taste NY Todd Hill Lachele Coninx-Wiley te deklare: “Nou 
sètènman sou chemen pou nou atenn objektif lavant nou nan 2016. Ane sa montre 
lavant solid e li enkli plizyè nouvo vandè, nouvo ekipman nan magazen an, ak 
amelyorasyon kapital nan lokal la. Sa ki pi enteresan se revni ke sa reprezante nan zòn 
fèm ak pwodiktè lokal yo, e inisyativ la ap travay pwogresivman pou elaji aktivite 
ekonomik biznis sa yo. Gen plis moun ki vin okouran de enpak Mache Taste NY nan 
Todd Hill e yo bay anpil sipò epitou yo achte souvan nan lokal sa.” 
 
Komisyonè Depatman Transpòtasyon Eta New York Matthew J. Driscoll te 
deklare: “Gouvènè Cuomo te wè posibilite pou re-ouvè zòn repo Todd Hill ki te fèmen 
pandan lontan epi bati yon magazen Taste NY ladan, yon lide ki te vin rapidman yon 
istwa siksè fòmidab pou alafwa vwayajè ansanm avèk agrikiltè Eta New York yo. Nou 
fyè pou nou fè patenarya avèk pwogram Taste NY la, ofri otomobilis yon repi pandan 
lap pwomote bon jan kalite pwodui ki fèt isit la nan Eta New York.” 
 
Mache Taste NY la nan Todd Hill ap ede tou fasilite pwogram bwat manje 
Farms2Tables, yon abònman episri chak semèn oswa chak de-semèn ki apwovizyone 
avèk manje lokal ki soti nan plis pase 80 fèm toupatou nan Hudson Valley. Chak bwat 
gen ladan yon varyete legim lokal, fwi, salad vè, fwomaj, yogout, lèt, ze, ak vyann – sa 
ki gen ladan pwodui ki soti nan BQ Farms, Inc. ak Boulanje All You Knead. Atik anplis 
tankou myèl, konfiti, bè oswa granola enkli tou. Bwat abònman yo disponib pou 
ranmase nan lokal Taste NY Todd Hill chak dimanch apati 2:00 p.m. jiska 5:00 p.m. 
Wap jwenn plis enfòmasyon, sa ki gen ladan fason pou kòmande yon bwat manje 
Farms2Tables, disponib nan www.thef2tbox.com. 
 
Fondantè BQ Farms Inc ak BjornQorn Sun-Popped Corn Bjorn Quenemoen te 
deklare: “Mache Taste NY nan Todd Hill te yon gwo kolaboratè pou nou. magazen li yo 
sèvi kòm yon tapi akeyan pou tout moun sila yo kap antre Hudson Valley atravè 
Taconic Parkway epi imedyatman entwodui yo a yon chwa seleksyon bon manje ke yo 
ka jwenn isit la. Nou rekonesan paske nou te enkli epi resevwa souvan kòmantè pozitif 
de kliyan yo ki te dekouvrii pòpkòn nou an isit la.”  
 
Pwopriyetè Boulanje All You Knead Simone Wiliams te deklare: “Kont Taste NY te 
e lap kontinye, yon gwo atou pou ti konpayi mwen an. Kont sa gen ladan anviwon 50 
pousan nan biznis angwo mwen an e li pa enkli mache agrikiltè ke nou ale chak 
Vandredi. Anplis de pwofi finansye kont sa te ban mwen, lefèt ke pwodui mwen yo 
disponib nan yon lokasyon ki frekante konsa sa te stimile trafik devan magazen mwen 
an egalman.” 

http://www.ccedutchess.org/taste-ny-at-todd-hill.
http://www.thef2tbox.com/


 
Enfòmasyon sou Cornell Cooperative Ekxtension Konte Dutchess 
 
Grasa bon jan kalite pwogram edikasyon, Cornell Cooperative Extension Konte 
Dutchess chita sou adilt, jèn ki ansante, fanmi ak kominote yo pandan lap amelyore 
resous natirèl ak agrikilti sosyal, ekonomik Konte Dutchess ak region an. Grasa Mache 
Taste NY nan Todd Hill, Cornell Cooperative Extension Konte Dutchess ap chèche 
fezabilite maketing fèm lokal yo ak pwodui manje nan yon anviwonman Taste NY. 
Anplis, Cornell Cooperative Extension Konte Dutchess ap travay pou amelyore vyabilite 
fèm lokal yo lè yo bay fòmasyon sou pratik maketing agrikòl, ansanm avèk pou bay 
edikasyon sou benefis chwa bon jan kalite manje. 

